ՀԻՄՆԱՎՈՐՈՒՄ   
Հայաստանի Հանրապետության կրթության և գիտության նախարարության և բարձրագույն մասնագիտական կրթության «Մոսկվայի Մ.Վ. Լոմոնոսովի անվան պետական համալսարան» դաշնային պետական բյուջետային կրթական հաստատության միջև՝ Երևան քաղաքում Մոսկվայի Մ.Վ. Լոմոնոսովի անվան պետական համալսարանի մասնաճյուղի հիմնադրման և գործունեության պայմանների մասին» համաձայնագրին հավանություն տալու մասին
ՀՀ կառավարության որոշման նախագծի  ընդունման
1. Իրավական ակտերի ընդունման անհրաժեշտությունը

Մասնաճյուղի հիմնադրումը բխում է Ռուսաստանի Դաշնության և Հայաստանի Հանրապետության միջև  1997 թ. օգոստոսի 29-ին ստորագրված  բարեկամության, համագործակցության և փոխադարձ օգնության մասին  միջպետական պայմանագրի, Ռուսաստանի Դաշնության և Հայաստանի Հանրապետության միջև  2011 հոկտեմբերի 24-ին  ստորագրված  հումանիտար ոլորտում համագործակցության մասին միջկառավարական համաձայնագրի, Ռուսաստանի Դաշնության  և Հայաստանի Հանրապետության միջև  1993թ հունվարի 11-ին ստորագրված բարձրագույն կրթության ոլորտում համագործակցության մասին միջկառավարական համաձայնագրի հիմնադրույթներից:

2.Կարգավորման նպատակը և բնույթը

Որոշման նախագիծը կրթության բնագավառի լիազոր պետական  մարմնի ղեկավարին իրավունք է վերապահում Հայաստանի Հանրապետության անունից ստորագրելու  Երևան քաղաքում  Մ. Լոմոնոսովի անվան պետական համալսարանի մասնաճյուղի հիմնադրման և գործունեության պայմանների մասին  համաձայնագիրը, ինչպես նաև դրանից բխող այլ հիմնադիր-իրավական ակտեր:

Նախագծի ընդունումը նպատակ է հետապնդում իրավապայմանագրային  նախադրյալներ ապահովել  միջազգային բարձր վարկանիշ ունեցող  համալսարանի  մասնաճյուղի  բնականոն գործունեության համար: Որոշման նախագծի ընդունումից հետո ստորագրվելիք  քաղաքացիաիրավական պայմանագրերը մասնաճյուղին երաշխավորում են պետական պատշաճ աջակցություն Հայաստանի Հանրապետության կողմից:
3.Ակնկալվող արդյունքը
Մ. Լոմոնոսովի անվան պետական համալսարանի մասնաճյուղի գործունեությունը  որակական նոր մակարդակի կբարձացնի  երկու ժողովուրդների պատմական բարեկամությունը, կխթանի  երկու պետությունների գիտական և կադրային ներուժի զարգացումը, հնարավորություն կստեղծի համալսարանի կողմից մշակված  առաջատար գիտամեթոդական տեխնոլոգիաներն  ու կուտակած փորձը փոխանցել  Հայաստանի կրթական միջավայր: 

Տեղեկանք

Հայաստանի Հանրապետության կրթության և գիտության նախարարության և բարձրագույն մասնագիտական կրթության «Մոսկվայի Մ.Վ. Լոմոնոսովի անվան պետական համալսարան» դաշնային պետական բյուջետային կրթական հաստատության միջև՝ Երևան քաղաքում Մոսկվայի Մ.Վ. Լոմոնոսովի անվան պետական համալսարանի մասնաճյուղի հիմնադրման և գործունեության պայմանների մասին» համաձայնագրին հավանություն տալու մասին ՀՀ կառավարության որոշման նախագծի  ընդունումը ՀՀ պետական կամ տեղական բյուջեում եկամուտների կամ ծախսերի ավելացում կամ նվազեցում չի նախատեսում: 
Տեղեկանք
Հայաստանի Հանրապետության կրթության և գիտության նախարարության և բարձրագույն մասնագիտական կրթության «Մոսկվայի Մ.Վ. Լոմոնոսովի անվան պետական համալսարան» դաշնային պետական բյուջետային կրթական հաստատության միջև՝ Երևան քաղաքում Մոսկվայի Մ.Վ. Լոմոնոսովի անվան պետական համալսարանի մասնաճյուղի հիմնադրման և գործունեության պայմանների մասին» համաձայնագրին հավանություն տալու մասին ՀՀ կառավարության որոշման նախագծի ընդունմամբ այլ իրավական ակտերի ընդունման անհրաժեշտություն չի առաջանում: 
